


 
 
 

SEKUENTZIA DIDAKTIKOAK 
 
 
 

• Gure herriak lotzen 
• Animalien albuma 
• Zu alde eta ni kontra!!! 
• Erlaxatzen ikasten 
• We learn to describe. Recording riddles 

about the planets 
• Vamos a hacer un cómic 
• ¿Se mueve o no se mueve? 
• Las estaciones del año 
• Investigamos el callejero de la ciudad 
• El ciclo del agua 

 



 
BIDAIA: 

 
GURE HERRIAK LOTZEN 

 
 
 
 
 
 

 
 

 

 
 

Matematika 
 

Lehen hezkuntzako 4. maila 

BIDAIA: GURE HERRIAK LOTZEN 

Arloa:   Matematika 
 
Gaia: Bidaia: gure Herriak lotzen 

Maila: Lehen Hezkuntzako 4. maila Saio kopurua: 6 saio 
 
Proposamenaren testuingurua 
 
Bizitzan zehar bidaia asko egiten ditugu, bai ume, gazte zein heldu garen garaietan. Kasu 
guztietan, bidaia izan daiteke ikasteko eta gozatzeko aukera bat; are gehiago, bidaiaren 
prestakuntza landu eta aberasten badugu. 
 
Izan ere, bidaia egin aurretik gauza asko ikasteko parada dago: bidaian ezagutu 
beharreko alderdi guztiak aurreikusiz, informazio bilketa eginez, eta hartu beharreko 
erabakien aurrean argudio eta ezagutzak gureganatuz. 
 
Unitate honetan horixe landuko dugu: bidaia baten antolaketa, baina ez edozein bidaia, 
ikasleek maite dituzten herriak bilduko dituena baizik. Kapaz izango ote dira, ondoren, 
proiektu hori aurrera eramaten? Ez dago argi. Bai ordea, bidaia prestatzen gauza asko 
ikusi eta ikasi ditzaketela. 
 
Plana gauzatzen doazen neurrian, informazioa gordetzen eta antolatzen joango dira, 
bukaeran lanaren aurkezpen bat egiteko kideen edo gurasoen aurrean. 
 
 
Landuko diren oinarrizko gaitasunak (jarduerak) 

• Matematikarako gaitasuna: 2, 3,4, 6, 7, 8, 11, 12, 13, 19, 21, 24, 25 
 

• Zientzia, teknologia eta osasun kulturarako g.: 8, 20 
 

• Ikasten ikasteko  g.: 8, 9, 10 
 

• Hizkuntza komunikaziorako g.: 1,8, 28, 29 
 

• Informazioa tratatzeko eta teknologia digitala erabiltzeko g.: 2, 9, 10, 16, 27, 29 
 

• Gizarterako eta herritartasunerako gaitasuna: 5, 14, 15, 16, 22, 23, 29 
 

• Giza eta arte kulturarako g.: 3, 4, 8, 26, 27 
 

• Norberaren autonomiarako eta ekimenerako g.: 5, 17, 18, 22, 23, 24, 25, 29 
 

 
Helburu didaktikoak: 

• Bidaia baten ibilbidea planifikatu eta aurrekontua osatu, aldez aurretik tresna 
telematikoak erabiliz. 

• Kalkuluak egiten jakin, hainbat aukeraren artean onena zein den modu egoki eta 
zentzuzkoan erabakiz. 

• Iraunkortasunaren aldeko erabakiak hartu, garraioen kalte ekologikoen jakitun 
izanik, abiadura eta kutsaduraren arteko orekatik abiatuta. 

• Eskola zein etxeko bidaien antolaketan parte hartu, erabakiak hartzeko eta 
irizpide propioen jabe izanik aurrerantzean bidaien diseinuan eta antolaketan 

parte aktiboa izateko. 
 

 
Edukiak: 

• Pertsonen jatorri askotarikoak eta horien aberastasuna 
• Herrien arteko desberdintasunak aberastasun-iturri moduan bizitzea 
• Herrien informazio-bilketa Interneten, alderdi kuantitatiboetan erreparatuz 
• Konparazioak, ordenaketak, estimazioak, optimizazioak…, ikasleen mailari 

egokitutakoak  
• Bidaien ibilbidea eta ostatuen analisia, irizpide logikoen arabera  
• Herriei lotutako adierazpen artistikoen balorazioa 
• Norberaren herria bestei aurkezteko baliabideak eta trebeziak 
• Elkarren sentimenduak balioestea 
 

 
Jardueren sekuentzia: 

• 1. saioa: Herriaren deskribapen objektibo eta afektiboa. 
• 2. saioa: Herri baten informazioa bilatzen 
• 3. saioa: Bidaiaren diseinua eta ostatua. Bidaiaren antolaketa. Kalkulu 

ekonomikoak. 
• 4. saioa: Bidaiaren kostuak optimizatzen. 
• 5. saioa: Herria eta adierazpen artistikoak. 
• 6. saioa: Bidaiaren aurkezpena. 

 
 
Ebaluazioa: Adierazleak eta jarduerak 
 

o Herri baten inguruko informazio bildu eta era antolatuan gordetzeko gai da: 
1, 8, 23 

o Desberdintzen ditu errealitate objektiboak eta bizitako esperientziak: 1, 2 5 
o Informazio kuantitatiboa bildu, antolatu eta konpartitzeko gai da:3, 4 
o Bidaien ibilbideak bilatu eta jasotzeko gai da: 8, 9, 10 
o Bidaiaren kostu ekologikoaren jakitun da eta baldintza hori kontuan izaten 

du erabakiak hartzerakoan: 20 
o Estrategiak erabiltzen ditu, eskura dituen baliabideekin ahalik eta etekin 

egokiena aurkitzeko: 1, 19, 22, 23 
o Herriari lotutako adierazpen artistikoak errekonozitu eta aintzat hartzen 

ditu: 1, 26, 27 
o Informazioa, ohiturak, festak… Herri desberdinen balioak ezagutzeko eta 

errespetatzeko jarrera agertzen du: 5, 23, 27 
o Parte hartzen du aktiboki gelan planteatzen diren eztabaidatan (eta 

jardueretan):14, 15, 23 
o Talde-lana aurrera ateratzeko borondate baikor eta lagunkoia erakusten 

du: 14, 15, 22 
o Modu egoki batean adierazten ditu, eskola kideen aurrean, gaiaren 

inguruan bizi izandako esperientziak: 15, 26, 28, 29 
o Datu numerikoak antolatu eta ordenatzen ditu: 2, 7 
o Datuekin kalkulu eta estimazioak burutzen ditu: 7, 8, 11, 12, 13, 17, 18, 20, 

21, 24, 25 
o Kalkulu eta estimazioetan oinarritutako ondorio logikoak hartzen ditu: 2, 3, 

4, 13, 24, 25 

BIDAIA: GURE HERRIAK LOTZEN 
Taldekideok maite ditugun herriak ibilbide batean lotzen 

 
Pertsona guztiok dugu, bizi ohi garen herritik aparte, herriren bat bereziki maite 
duguna. Batzuetan, bertan jaio eta haurtzaroa pasa dugulako, besteetan udaldiak herri 
horretan pasatzen ditugulako, agian gure amona edo osabaren bat bertan bizi 
delako…, arrazoi asko egon daitezke, baita herri hori gustukoa dugula ere, besterik 
gabe. 

Unitate honetan taldekideek maite ditugun herriak ibilbide batean bilduko ditugu bidai 
bat antolatuz. Ibilbidea erabaki, garraiobidea, ostatua, azterketa ekonomikoa egin eta 
gastu ekologikoa aztertu, horiexek izango dira esku artean izango ditugun aztergaiak, 
zera ahaztu gabe: gure helburua bidai hori egin eta gozatzea izango litzateke (ikusiko 
dugu gure helburua betetzen den, baina saiatu behintzat saiatuko gara). 

Zenbaitetan, “Kapilindromoa” izeneko taldeko kideen laguntza izango dugu. 
Kapilindromoa Abak, Arkaitzek, Beak, Macarenak eta Yolik osatzen dute, eta euren 
buruari jarritako izena kotxe baten matrikulatik dator. Behin batean, Abaren aitak 
kotxea erosi eta hara non 2552 zenbakia (kapikua) eta BDB letrak (palindromoa) 
zituen. Orduan, zenbakia eta letrak atzetik aurrera berdin-berdin irakur zitezkeela 
ikusita, kapikua + palindromo = “Kapilindromoa” euren lagun taldeari izendatzea otu 
zitzaien.  

Bada, Kapilindromoko gure lagunek honako herri hauek aukeratu zituzten 
(azpimarratutako hitzak hiperestekak dira eta, testu hau ordenadorean irakurtzen ari 
bazara bakarrik funtzionatuko dute; ordea, paperean irakurtzen ari bazara, ez): 

• Abak: Acquarossa (Suitza), bertakoak direlako bere familiakoak. HUGoogle maps UH  
HUWikipedia en inglés UH   HUWikipedia en castellanoUH  HUImágenes U 

• Beak: Toral de los Vados (Leon), bere aita bertakoa delako. HUGoogle maps UH  
HUAyuntamiento UH  HUWikipedia castellanoUH   HUWikipedia euskarazUH  HUCafé Avenida UH        

• Arkaitzek: La Borbolla (Asturias), bertan etxe bat duelako. HUGoogle maps UH  
HUPágina no oficialUH  HUWikipedia UH     

• Macarenak: Orendain (Gipuzkoa) asteburuak bertan duen baserrain 
disfrutatzen dietuelako. HUGoogle maps UH HUWikipedia castellanoUH HUWikipedia euskeraz 
UHHUUdala UH     

• Deik: Benicasim (Castelló), udara bertan pasatzen duelako campingean. 
HUGoogle maps UH  HUAyuntamiento UH  HUWikipedia UH  HUFestival  U 

 

 1.- JARDUERA. Herriaren deskribapen objektibo eta afektiboa 

 

Bakoitzak maite duen herriaren deskripzioa egingo du: izena, 
herrialdea, kokapen fisikoa (lautadan, mendian…), ibaiak, azalera, 
populazioa, auzoak, mugak, ohiturak, festak, sukaldaritza, produktu 
tipikoak…, ager daitezke deskripzio horretan. 

Norberak badu, askotan, maite duen herriari 
buruzko informazioa, baina, horren faltan,  gaur 
egun erraza da behar duguna Interneten bilatzea. 

Adibidez Wikipediaz HUwww.wikipedia.org UH baliaturik. Begira, horrela egin 
du Beak Toral de los Vados-ekin. Hementxe duzu haren herriaren deskripzioa: 

Toral de los Vados HLeóngo 
probintziakoH eta HBierzo H eskualdeko herri 
bat da. Bertan HBurbia H eta HCúa H ibaiak 
elkartzen dira eta euren urak Sil-era 
isurtzen dituzte. Toralen  2184 lagun 
bizi dira: 1077 (%49,31) emakumeak, 
eta 1107 (50,69) gizonak. Herriak 24,24 
km2 ditu, eta baratzeak, fruta-sailak, 
mahastiak, gaztainondoak eta makaldi 
sailak ditu. 

Uztailaren 10, 11 eta 12an Toral de los Vadosen San Cristóbalen festak ospatzen dira.  

Toraleko auzo batzuk dira: HIglesia del Campo H, Otero, HParadela del Río H, HParadela de 
Arriba, HHParandones, HHSorribas, HValiña eta Villadecanes. 

Herri inguruetan sei produktu nabarmendu daitezke: piperra, errege-sagarra, ardoa, 
zezina, “botilloa” eta udarea. Inguru honetako produktuak desberdintzen dituzten 
hainbat jatorrizko deitura-etiketa daude. 

Bertako pertsona famatuak (izan) dira: Fernando (Frank) Caldeiro, HNASAko H 
astronauta; Juan López Fernández (JAN), HSuperlópezH komiki-pertsonai famatuaren 
egilea, eta HLuis AllerH, H1961ean H Toral de los Vadosen jaiotako zinema zuzendaria. 

 

 

1. Orain zuk gauza bera egingo duzu zure koadernoan zuk maite duzun herri 
horrekin. Ez ahaztu populazio eta azalera zehaztea. 

2. Zuen herrien deskripzioekin hurrengo taula osatu, kide bakoitzaren izena, bere 
herriarena eta datu estatistikoak zehaztuz. Dentsitateak esaten digu ea jendea 
bertan ”pilatuta” bizi den edo “lasai asko antxean” leku sobran duelako, eta 
Biztanle eta Azalera zatituz lortzen da (kalkulagailuaren laguntzaz bila ezazu: 
HUhttp://www.wiris.net/euskara/wiris/eu/index.html UH ): 

 

Kidearen izena Herriaren izena Biztanleak Azalera Dentsitatea: 
Biztanleak/Azalera 

     

     

     

     

     

 

Taulako datuetan oinarrituta bakoitzak bere koadernoan erantzun iezazkiozue 
hurrengo ordenaketa ariketoi: 

.Adostu itzazue hartu beharreko neurri batzuk eta kalkulatu berriro bidaiaren 
presupuestoa:  

24. Aurreko jardueran kalkulatutako presupuestoa baino zenbat merkeago atera 
zaizue? 

25. Aurrekoan pagatu behar zenuten 100 € bakoitzeko zenbat € pagatu behar 
dituzue orain?  

 

5.- JARDUERA. Herria eta adierazpen artistikoak 

 

1. jardueran ikusi dugunez, herri bakoitzaren informazio objetiboa Interneten bila 
daiteke Googleren bitartez. 

Sentimendu, gogorapen eta sentsazioekin egin dugun 2. deskripzioa bezalakoak, 
ordea, zailago dira aurkitzen. Zailagoa, alegia, adierazpen artistikoarekin topatuko 
garelako eta hor idatziak, pinturak, poemak… ager daitezke. 

Jarduera honetan gure herriarekin erlazionaturiko adierazpen artistiko bat edo batzuk 
saiatuko gara aurkitzen bidaia egiten dugunean, gure lagunek gehiago disfrutatu 
dezaten eta gure herria hobeto ezagutu dezaten. 

Ondorengo irudia, esaterako, La Borbolla-koa da eta Arkaitzek irudi horrekin Mexikon 
bizi den pertsona batek bere herria nola gogoratzen duen ikus dezake.  

Arkaitzek suerte du bere herriko berri guztiak eta argazki zahar ugari ikus ditzakeelako, 
propio bere herria aitzakia duen webgunean: HUhttp://www.laborbolla.infoUH  

 

26. Zer nolako gogorapena duen artistak adierazten digu irudian? Zer transmititu 
nahi digu pintoreak? Edertasuna? Iragana? Oreka? 

Macarenak, berriz, bere herriarekin erlazionatzen du “Izarren hautsa” kanta. 
Orendainera joaten denean, gauez baserriko atarira atera eta ortziko pusketa ñimiño  
bat sentitzen da. Sentimendu hori adierazten duen kanta iruditzen zaio Izarren hautsa. 
Kantaren letra Interneten bilatu zuen eta Youtuben ikusten du maiz Xabier Leteren 
bertsioa HUhttp://www.youtube.com/watch?v=e-clfjktOVI UH . Horrenbeste gustatzen zaio, 
karaokean kantatzen aritzen dela HUhttp://www.youtube.com/watch?v=-vryadIKe_g U 



Bidaia: gure Herriak lotzen 

                   Lehen Hezkuntzako 4. mailarako Sekuentzia Didaktikoa                       17 
Matematika 

27. Bila ezazu zure herria deskribatzeko edo zure herria aitzakia harturik sortutako 
arte lan bat: poemaren bat, testuren bat, koadro zein bideoren bat. 

 

6.- JARDUERA. Bidaiaren aurkezpena 

Gizaki sozialak garenez, beharrezkoa eta gustukoa dugu besteekin erlazionatzea. 
Aurreko atalean aipatutako kantak hala dio: 

…Gizonen lana jakintza dugu: ezagutuz aldatzea, 
Naturarekin bat izan eta harremanetan sartzea… 

Gainera, besteen berri izateak aberastu egiten gaitu, eta elkar eragite horretatik etekin 
positiboak lortzen ditugu denok. 

 

28. Hori dela eta, gure bidaiaren prestaketa kideei kontatuko diegu, eta gure 
planaren zehaztasunak eman. Nahi dugun metodoa izan daiteke: testua, 
argazkiak, aurkezpenak, Interneteko webguneak…  

 

Sekuentzia honetan sortzen zaizkizuen arazoei aurre egiteko gai izango zaretela, beti 
ere zuen irakasleen laguntzarekin, dudarik ez dugu, baina, zerbait nahi badiezue 
aipatu edo laguntzaren bat eska nahi baldin badiezue Kapilindromoko zuen kideei, 
hurrengo helbidera zuzendu zaitezkete: HUkapilindromoa@gmail.com UH  

 

29. Zuen bukaerako lana eta lanean aritu zareten bitartean jasotako informazioa, 
nahiz testu zein irudi, aurkezpena ala bideoa izan, helbide berbera bidali 
HUkapilindromoa@gmail.comUH eta beste lagun batzuek egindakoarekin webgune 
batean agertuko da eta horrela zuen herrien bidaia zabaldu dezakezue.  

 
Bidaion! 

 





 

ANIMALIEN ALBUMA 
 
 
 
 
 
 
 
 

 
 
 
 
 
 
 
 
 

 
 
 
 
 
 
 
 
 
 
 
 
 

Sekuentziaren jatorria: webquesta- animalien albuma 
http://www.proarabatic.org/webquest/seminario/seminario03_04/animaliak/orrialdeak/INDEX.HTM 

(Egilea: M. Lourdes Ruiz de Arbulo).  Egokitua. 

ANIMALIEN ALBUMA 

Sekuentziaren jatorria : webquesta-animalien albuma 
http://www.proarabatic.org/webquest/seminario/seminario03_04/animaliak/orrialdeak/index.htm 

Arloak: Inguruaren ezaguera, hizkuntzak, IKTak, arte hezkuntza 
 

Gaia: Animaliei buruzko azalpen idatzia  
 

Maila: Lehen Hezkuntzako laugarren maila Saio kopurua: 9 saio 
 
Proposamenaren testuingurua: 
 
Animaliek bizitzaren parte garrantzitsua osatzen dute. Ikasleek, taldeka bildurik, animalia bat 
hautatu eta animaliari buruzko azalpena emateko informazioa bildu, hautatu eta laburtu egingo 
dute eta gero denen artean animalien albuma osatuko dute. Power pointa erabiliko dute 
azalpenak idazteko eta denen ekoizpenak bildurik, albuma Ikastetxeko web gunean eskegiko 
da edo liburutegian ikusgai jarriko. 
 
 

Landuko diren oinarrizko gaitasunak  
 Zientzia-teknologia- eta osasun- kulturarako gaitasuna (1., 2. jarduerak) 
 Hizkuntza komunikaziorako gaitasuna (3., 4., 5., 6., 8. jarduerak) 
 Norberaren autonomia eta ekimenerako gaitasuna (1. 9. eta 10. jarduerak) 
 Gizarterako eta herritartasunerako gaitasuna (1., 9. eta 10. jarduerak) 
 Ikasten ikasteko gaitasuna (1., 6. , 9. eta 10. jarduerak) 
 IKTak eta teknologia digitala erabiltzeko gaitasuna (2., 7. eta 8. jarduerak) 

 
 

 
Helburu didaktikoak  
 

 Hautatutako animaliari buruzko azalpena power point programa erabiliz idaztea. 
 Informazioa irakurtzea eta informazio espezifikoa hautatzea. 
 Informazioa eskemen bidez adieraztea. 
 Testua idazteko baliabide desberdinak erabiltzea 
 Puntuazio zeinuak erabiltzen trebatzea. 
 Idatzitakoa berrikustea eta zuzentzea. 
 Koebaluazioan trebatzen hastea. 
 Talde lanean gogotsu aritzea. 
 Euskaraz hitz egiteko interesa erakustea. 

 

Edukiak: 
 Elkarrizketaren garrantziaren balioespena denek elkarrekin ikasteko.  
 Animalien bizimoduari, elikadurari eta ugalketari buruzko ezaugarriak. 
 Powerpointaren erabilera.  
 Elikadurari buruz eta bizitokiari buruzko informazioa emateko zenbait egituraren 

erabilera.  
 Puntuazio-zeinuen erabilera. 
 Norberak eta beste pertsona batzuk sortutako testuen berrikusketa eta hobekuntza. 
 Koebaluaziorako eta autoebaluaziorako zenbait prozedura. 
 Idatzizko testuen txukuntasun eta aurkezpenarekiko interesa. 
 Hizkuntza hainbat egoeratan zuzen erabiltzeko interesa. 
 Laguntzazko eta errespetuzko jarrera.  
 Eskolako esparru guztietan euskara erabiltzeko interesa. 

Jardueren sekuentzia: 
Planifikatzea 

1. JARDUERA. Zer dakizue animaliez? Aurre ezagutzak azaleratzeko. Negoziazioa 
eta aurre planifikazioa 

Gauzatzea 

2. JARDUERA. Zer dakigu animaliez? Animalien albuma osatzeko datuak biltzen. 
3. JARDUERA. Testua ongi idazten. Bizitokia eta elikadura adierazteko esapideak. 
4. JARDUERA. Testua ongi idazten. Hitzak ez errepikatzeko zer egin? 
5. JARDUERA. Testua ongi idazten. Puntuazio zeinuak. 
6. JARDUERA. Idatzi duguna ondo dago? 
7. JARDUERA. Powerpoint-a zer den ikusten! 
8. JARDUERA. Powerpoint-ean datuak idazten eta irudiak txertatzen. 
9. JARDUERA. Egin duguna berrikusten. 

Erabiltzea  

10. JARDUERA. Denen artean albuma osatzen.  
 

 

 
Ebaluazioa  
Adierazleak:  

- Ea informazioa bilatu duen, mailara egokitutako euskarriez baliatuta. 
- Ea emandako informazioa irakurri eta hautatu duen. 
- Ea hautatutako animaliari buruzko azalpena idatzi duen. 
- Ea testu-prozesadoreen oinarrizko funtzioetako batzuk erabiltzen dituen testuak 

editatzeko eta zuzentzeko. 
- Ea testua hobetzeko irakatsitako baliabideak erabiltzen dituen. 
- Ea puntuazio zeinuak erabiltzen dituen. 
- Ea gero eta hobeto ezagutzen eta zuzentzen dituen normalean egiten dituen 

akatsetako zenbait. 
- Idatzitakoa berrikusi eta zuzendu duen. 
- Ea laguntzarik eta azalpenik eskatu duen. 
- Ea ppt aurkezpena zaindu den. 
- Ea taldea ondo antolatu den. 
- Ea koebaluazioan gogotsu parte hartu duen. 
- Ea euskaraz hitz egiteko eta idazteko interesa erakutsi duen. 

 
Tresnak: 
Jardueren sekuentzian 

 Hasierako ebaluazioa: 1. jarduera  
 Prozesuaren ebaluazioa: 6. eta 9. jarduerak 
 Amaierako ebaluazioa: 10. jarduera.  

 
Irakasleak erabiliko duen beste edozein: Ebaluazio adierazleen araberako behaketa. 

Animaliek bizitzaren parte garrantzitsua osatzen dute. Lur Planetan 
gizakiak baino askoz ere lehenagotik daude eta Lurraren ekosistema 
mantentzen dute. Gu geu ere, gizakiok, animaliak gara.  

Ezer egiten hasi baino lehen, ikus dezagun zer dakizuen honetaz. 
Dena ez badakizue lasai, informazioa bilatzen ikasiko duzue eta. 

Lan honen amaieran animaliei buruz gauza pilo bat jakingo duzue. 
Ikusiko duzue! 

1. JARDUERA. Zer dakizue animaliez? 

 
• Zerez estalia dute gorputza animalia hauek?  

 
 
 
 
 
 
 
 

…………………………………… ………………………….. 
…………………………………… ………………………….. 

 
 
 

• Animalia hauetatik zeinek ditu hezurrak?  
 
 
 
 
 
 
 

 
………………………………………………………… 
 

 
• Nola jaiotzen dira inurriak? Eta arrainak?  

 
 

………………………………………………………… 
 
………………………………………………………… 

Sailka itzazue sekuentziaren azaleko irudian ageri 
diren animaliak.  
 
Zenbat talde egingo zenituzkete?  
 

……………………………………………… 
 

……………………………………………… 
 

……………………………………………… 
 

 
Zer hartu duzue kontuan taldeak egiteko? 
 
……………………………………………… 
 
……………………………………………… 
 
……………………………………………… 

   
 

Zer egingo duzue?  

Lanean hasi baino lehenago gauza bat esan behar dizuet: egingo 
duzuen lana ez da izango animalien ezaugarriak ikastea bakarrik. 
Zer iruditzen zaizue animalia desberdin batzuk aztertu ondoren 
animalien album bat osatzen baduzue? Baina horretarako animaliez 
asko jakin behar da: animalien bizimodua, portaera, bizilekua, 
ohiturak. 

Irakurri arretaz ondoko azalpen jarraibide hauek eta bukaerako 
galderak erantzun: 

Lehendabizi, hirukoteka elkartuko zarete eta zein animalia 
aukeratuko duzuen erabakiko duzue. Ondoren, hautatu duzuen 
animaliari buruzko informazioa bilatuko duzue atalez atal, elikadura, 
bizimodua, ohiturak, ugalketa… e.a. eta informazio hori eskema 
batean idatziko duzue atalez atal irakurriko dituzuen datuekin edota 
Interneteko helbideetan topatuko dituzuenekin. 

Eskema osatuta duzuenean, irakaslearekin batera, ordenagailuan, 
irudi politak topatuko dituzue. Ordenagailuan ere ikasiko duzue 
powerpoint diapositibak egiten eta beraietan idatziko dituzue 
eskemako datuak eta txertatuko dituzue hautatuko irudiak.  

Bukatzeko, azal polita aukeratu, powerpoint diapositibak bildu eta 
animalien albuma osatuko duzue. Ikusgai jarri duzue ikastetxeko 
webgunean edo, bestela, fotokopiak atera eta liburutegian utziko 
duzue beste guztiek ikus eta ikas dezaten! 

Sekuentzia honetan, beraz, zer egingo duzue? 

1.- 

2.- 

3.- 

4.- 

… 

Azken lana hauxe izango da:…………………………… 

Taldekideak ondokoak izango gara.  

   

Guk hautatu dugun animalia…………………………. da  

Hona hemen apurka-apurka bete behar duzuen eskema. Eskema 
hau 16. orrialdean duzue atalez atal bete dezazuen.  

ZER JATEN DU ?ZER JATEN DU ?ITXURA:ITXURA:

NON ETA NOLA BIZI DA?NON ETA NOLA BIZI DA?

GIZAKIAREKIN ERLAZIORIK BA 
AL DU?

GIZAKIAREKIN ERLAZIORIK BA 
AL DU?

ZER OHITURA DITU?ZER OHITURA DITU?

NOLA UGALTZEN DA?NOLA UGALTZEN DA?

2. JARDUERA. Zer dakigu animaliez? Animaliei buruzko informazioa 
irakurtzen, ulertzen eta hautatzen.  

Animaliak, edozein izaki bizidun bezala, jaio, hazi, ugaldu eta hil 
egiten dira.  

Landareetatik desberdintzen dira, mugi daitezkeelako eta beste 
landare edo animalia batzuk jaten dituztelako. 

Animaliak modu askotara sailka daitezke. Animalien sailkapenak..., 
ba al dakizue zer esan nahi duen horrek? Animaliak multzo 
desberdinetan sartzea. Baina, zeren arabera egin daiteke hori? 
Adibidez: jaten dutenaren arabera, edo bizilekuaren arabera, 
ugaltzen diren arabera... Era askotara egin daiteke baina guk, orain, 
hezurrik duten ala ez izango dugu kontutan. Hona hemen ezaugarri 
horren araberako sailkapena: 

 

ORNODUNEN SAILKAPENA

UGAZTUNAK

•Ilez estalita daude

•Bizierruleak dira

•Bi hanka  pare dute

•Odol berokoak dira

•Kumeak esnez elikatzen 

dira

Basakatua

Bisoi europarra

Trikua

Satorra

Igaraba

Erbinudea ...

HEGAZTIAK

•Lumaz estalirik

•Erruleak dira

•Bi hanka eta bi
hego

•Odol beroa 

Putrea

Aztorea

Txolarrea

Zikoina

Mika

Eperra ...

ARRAINAK

•Ezkata soltez

•Erruleak dira

•Hegatsak dituzte

•Odol hotza

Amuarraina

Zarboa

Ezkailua

Zamoa

Lutxoa

Lanproia…

NARRASTIAK

•Ezkata itsatsiez

•Erruleak

•Lau hanka labur

•Edo hankarik ez

•Odol  hotza

Sugegorria

Sugandila

Zirauna

Dortoka

Muskerra

Eskailera-sugea

ANFIBIOAK

•Biluzik

•Erruleak

•Lau hanka, 
atzekoak
garatuagoak

•Odol  hotza

Igela

Arrabioa

Uhandrea

Apoa…

ORNOGABEEN SAILKAPENA

MOLUSKUAK INTSEKTUAK ARAKNIDOAK ANELIDOAK

• Mintz mehea gorputza
inguratuz

•Batzuk maskorra dute

•Beste batzuk oskola dute

•Erruleak dira

Barraskiloak

Ostrak

Txipiroiak

Almejak…

•Sei hanka dituzte

•Artikulatuak dira

•Erruleak dira

•Bi antena

•Batzuk hegoak
dituzte, beste batzuk
ez

Erlea

Kakarraldoa

Tximeleta

Inurria…

•Lau hanka pare 
dituzte

•Erruleak dira

•Azala zertxobait
gogortuta

•Odol hotza

Armiarma

Eskorpioia
…

•Hankarik
gabekoak

•Erruleak dira

•Gorputza
eraztunez
osatuta

•Odol  hotza

Zizarea…

 

Irakurri eta ikusi duzuena ondo aztertu ondoren, saiatu eskemako 
atalen bat edo beste betetzen. 

2. 2. ariketa. Animalia mota desberdinak  . 
  
Hemen hainbat helbide dituzue. Bertan aukeratu duzuen animaliari 
buruzko informazio asko topa dezakezue. Aurkitu ezean, beste 
informazio iturri batzuk ere erabil ditzakezue.  
 

• Orrialde hauetan informazio asko eta interesgarria topa 
dezakezue. 

• http://www.donostia.org/gliburu.nsf/p 

• http://animali.blogsome.com/ 

• http://www.marenostrum.org/ 

• http://www.euskalnet.net/jmuinoa/8gaia.htm 

• http://www.google.es/ 

http://www.proarabatic.org/webquest/seminario/seminario03_04/animaliak/orrialdeak/animalia%20mota%20ezberdinak.htm
http://www.donostia.org/gliburu.nsf/pages/03animales.htm
http://animali.blogsome.com/
http://www.marenostrum.org/
http://www.euskalnet.net/jmuinoa/8gaia.htm
http://www.google.es/



